
Abstrakt: 

Problematikat politiko-ekonomike ndёrmjet Shqipёrisё dhe 

Jugosllavisё kanё tёrhequr vёmendjen gjatё dy dekadave tё fundit nё 

qarqet studimore akademike nё Shqipёri. Duke qenё se Jugosllavia 

ishte partneri i parё i rёndёsishёm i Shqipёrisё sё pasçlirimit deri nё 

gjysmёn e parё tё vitit 1948, shumё prej problemeve të marrёdhёnies 

sё ngushtё dhe jetёshkurtёr qё patën tё dyja vendet, pёr mendimin 

tim, nuk janё trajtuar gjerësisht, aq mё tepёr nё sfondin ekonomik tё 

ndikimit tё madh qё ushtroi politika jugosllave mbi vendin tonё. Nё 

muajt e fundit tё Luftёs së Dytë Botёrore, Shqipёria ashtu sikurse 

edhe Jugosllavia ishin çliruar nё vjeshtёn e vitit 1944, gjashtё muaj 

pёrpara pёrfundimit tё Luftёs së Dytë Botёrore. Duke qenё se 

lidershipi i ri jugosllav kishte "sponsorizuar" jo pak politikisht nё 

krijimin e Partisё Komuniste Shqiptare dhe madje kishte menaxhuar 

tё gjithё situatёn politike tё forcёs kryesore nё pushtetin e ri, 

nёpёrmjet mekanizmave tё tёrё ekonomikё, arriti brenda dy vjetësh tё 

kishte kontrollin e plotё ekonomiko-politik mbi Shqipёrinё. Sistemi 

politik jugosllav nuk ndryshonte nё fillimet e veta nga modeli sovjetik, 

por udhёheqёsi i atij vendi Josip Broz Tito kishte "mendjen" e tij pёr 

sa i pёrkiste rrugёs qё do tё ndiqte Jugosllavia nё realitetin e ri tё 

marrёdhёnieve ndёrkombёtare që po kristalizohej. Enver Hoxhёs i 

interesonte mbrojtja e njё vendi mё tё fuqishёm se Shqipёria qё tё 

mbijetonte politikisht, paçka se ekonomikisht do tё ishte gjithnjё i 

varur nga kreditё dhe ndihmat qё do t'i jepeshin. Titos i interesonte 

pavarёsia politike e rrjedhimisht ekonomike pёr tё qenё njё zё i 

rёndёsishёm nё marrёdhёniet ndёrkombёtare nё fillimet e Luftёs sё 

Ftohtё. Artikulli qё po paraqesim ёshtё i mbёshtetur nё metodologjinё 

analitiko-krahasuese, gёrshetuar me dokumentacion arkivor dhe 

literaturё kombёtare e ndёrkombёtare pёr tё sjellё nё vёmendjen e 

studiuesve dhe jo vetëm, dallimet thelbёsore nё mёnyrёn se si u 

menaxhua pushteti nё kёto dy vende.  

 

Fjalё kyçe:  

Shqipёri, Jugosllavi, Enver Hoxha, Tito, politikё, ekonomi, varёsi. 

 

 

 

Hyrje 

Marrёdhёniet ndёrmjet Shqipёrisё dhe Jugosllavisё nё periudhёn 

1945-1948 ishin tepёr intensive duke sjellё varёsi tё plotё politiko-

ekonomike tё sё parёs ndaj sё dytёs. Ёshtё i njohur fakti se, sa mё i thellё 

tё jetё integrimi ekonomik ndёrmjet dy vendeve aq mё shumё mundёsi 

kanё për të qenë konkurruese nё tregjet pёrkatёse dhe nё ato rajonale e 

ndёrkombёtare.
1
 Logjika qё ndoqi Jugosllavia nёn drejtimin e Josip Broz 

Titos nё marrёdhёniet e saj me Shqipёrinё, ishte bazuar nё terma thjesht 

varёsie ekonomike pёr tё mbajtur tё nёnshtruar fqinjin e vogёl ballkanik. 

Nga hulumtimi i kujdesshëm i materialeve arkivore ku disa prej tё cilave 

po i paraqes pёr herё tё parё, bie nё sy fakti se qё nё gjysmёn e parё tё 

vitit 1945 edhe pse kishte pёsuar shkatёrrime tё mёdha nga lufta, pёrsёri 

monedha shqiptare [franga] ishte disa herё mё e fuqishme sesa dinari i ri 

jugosllav. Megjithatё, duke pёrfituar nga gabimet foshnjarake tё 

lidershipit tё papёrvojё komunist shqiptar, shteti jugosllav nёn drejtimin 

e Titos ia doli mbanё qё brenda njё viti e gjysmë nga fillimi i 

marrёdhёnies sё ngushtё ndёrmjet dy vendeve tё bёnte qё monedha 

shqiptare të barazohej me dinarin jugosllav dhe jo vetёm aq, por njё sasi 

e madhe e arit shqiptar tё kalonte nё Jugosllavi. Duke varfёruar 

monedhёn shqiptare, Jugosllavia nёn drejtimin e Titos ia doli mbanё qё 

Shqipёria t'i falej tёrёsisht ekonomikisht e rrjedhimisht politikisht 

Jugosllavisё deri nё pranimin pa kushte tё planit jugosllav pёr bashkim tё 

tё dyja vendeve nё njё konfederatё ballkanike. Nё kёtё pjesё tё parё tё 

kёtij artikulli, hipoteza kryesore qё kam shtruar ёshtё: ku gaboi politikisht 

Shqipёria pёr t'i dhёnё Jugosllavisё njё mundёsi tё papёrsёritshme nё 

asgjёsimin e pavarёsisё sё shtetit shqiptar? Ҫfarё e detyroi aq hapur 

Kryeministrin shqiptar Enver Hoxha tё pranonte nё dy vjet e gjysmë tё 

                                                 
1
 Vladimir Unkovski-Korica, The economic struggle for power in Tito's Yugoslavia; 

from World War II to Non-Alignment (London: I.B. Tauris, 2016), 3.  

fillimit tё pushtetit tё tij çdo gjё nga Jugosllavia, qofshin kёto edhe nё 

dёm tё interesave kombёtarë? Sa ndikoi nё marrёdhёnien e varёsisё qё u 

krijua pesha specifike e Shqipёrisё dhe e Jugosllavisё nё marrёdhёniet 

me Fuqitё e tjera tё Mёdha fituese tё Luftёs sё Dytё Botёrore? Shqipёrisё, 

rruga e varёsisё ndaj Jugosllavisё nё periudhёn nga viti 1945 deri nё 

gjysmёn e parё tё vitit 1948 iu imponua apo e pranoi me dёshirё? Tё 

gjitha kёtyre pyetjeve dhe hipotezave do tё pёrpiqem t'iu jap pёrgjigje nё 

vijim tё kёtij artikulli. 

 

Gabimet ekonomike tё Shqipёrisё sё pasluftёs, 1945 

Pas çlirimit, shqetёsimi parёsor pёr qeverinё e re shqiptare ishte 

marrja e sa mё shumё ndihmave nga vendet perёndimore dhe mё mirё se 

UNRRA

 askush nuk mund ta bёnte kёtё. Kёshtu, qё mё datё 26 shkurt 

1945, Enver Hoxha nё cilёsinё e kryeministrit i dёrgoi njё letёr 

Komisionit Qendror tё UNRRA-s ku shprehu besimin se popullit 

shqiptar, si aleat i Kombeve tё Bashkuara si nё luftё dhe nё paqe, nuk do 

t'i kursehej asnjё ndihmё pasi kishte nevojё urgjente pёr ushqime, 

veshmbathje, materiale sanitare, mjete ndёrtimi e komunikacioni si dhe 

çdo send tjetёr qё i nevojitej pёr tё ngritur ekonominё e vendit dhe pёr tё 

ndёrtuar "vendin tonё tё djegur".
2
 Pёr kёtё arsye, mё 1 gusht 1945 u 

nёnshkrua marrёveshja e parё ndёrmjet qeverisё demokratike tё 

Shqipёrisё dhe UNRRA-s pёr dёrgimin nё Shqipёri tё ndihmave pёr tё 

rimёkёmbur vendin e shkatёrruar nga lufta.
3
 Marrёveshja e parё me 

UNRRA-n ishte pa dyshim njё ndihmё e madhe, por sigurisht qё nuk i 

pёrmbushte tё gjitha pritshmёritё ekonomike tё Shqipёrisё. Viti 1945 

ishte njё vit tej mase i vёshtirё ekonomikisht pёr vendin. Shqipёria kishte 

nevojё tё ngutshme tё gjente tё ardhura pёr tё plotёsuar nevojat mё jetike 

tё vendit. Pёrpara firmosjes sё marrёveshjes me UNRRA-n, qeveria 

shqiptare pa mbaruar ende lufta nё Europё dhe saktёsisht mё 12 prill 

1945, Ministria e Punёve tё Jashtme e Shqipёrisё i dёrgoi njё 

                                                 

 UNRRA - United Nations Relief and Rehabilitation Administration. 

2
 Arkivi Qendror Shtetëror i Republikës së Shqipërisë (më tej: AQSH), Fondi (më tej: F.) 

F. 490/ Këshilli i Ministrave (KM), Viti (më tej: V.) 1945, Dosja (më tej: D.) 107, fl. 

23-24. Letra e plotё e Enver Hoxhёs dёrguar Komisionit Qendror tё UNRRA-s.  
3
 Po aty, F. 490/KM, V. 1945, D. 21, fl. 11-20. Marrёveshje tё lidhura midis qeverisё 

demokratike shqiptare dhe administratёs sё UNRRA-s mbi furnizimet dhe shёrbimet e 

UNRRA-s nё Shqipёri; shih edhe Hamit Kaba, UNRRA nё Shqipёri, 1944-1947 

(Tiranё: Shkenca, 2000), 122.  

promemorie Kryeministrisё lidhur me depozitёn e arit tё ish-Bankёs 

Kombёtare tё Shqipёrisё qё ishte tёrhequr prej autoriteteve gjermane pas 

kapitullimit tё Italisё.
4
 Nga ky dokument, vёrejmё se, depozita e arit tё 

ish-Bankёs Kombёtare ndodhej nё Romё dhe ishte tёrhequr prej 

autoriteteve gjermane dhe ishte dёrguar nё Berlin e depozituar nё 

Reichsbank.
5
 Nga Ministria e Punёve tё Jashtme rekomandohej se ishte 

oportune qё tё viheshin nё dijeni Fuqitё Aleate, paçka se lufta ende nuk 

kishte përfunduar pasi ende luftohej nё dyert e Berlinit.
6
 Lidhur me kёtё 

çёshtje jetike pёr Shqipёrinё nё vitin 1945, profesor Ksenofon Krisafi i 

ka kushtuar njё studim tё rёndёsishёm. Sipas prof. Krisafit, sasia e arit e 

transferuar nё Gjermani nga selia e Bankёs sё Romёs dhe e Bankёs sё 

Italisё mё 16 shtator 1943 ishte 2 338 7565 kg ar shqiptar.
7
 Po ashtu, 

bashkё me rezervёn e arit shqiptar prej 8 062 826,90 franga ari nё atё 

kohё, nё Romё u mor rezerva e kartmonedhave me peshё rreth 12 ton, nё 

shumёn 120 523 902 franga shqiptare, si dhe tё gjitha klishetё e 

stampimit tё kartmonedhave.
8
 Mungesa e rezervave tё arit dhe, siç do ta 

shohim mё poshtё, gabimet tragjike ekonomike duke goditur biznesin e ri 

shqiptar, do tё ishin faktorёt e parё tё nёnshtrimit ekonomik tё Shqipёrisё 

ndaj Jugosllavisё. 

Mё datё 12 janar 1945, Kryeministri Hoxha i dёrgoi pёr "aprovim" 

Kryesisё sё Kёshillit Antifashist Nacionalçlirimtar kopjen e vendimit tё 

Kёshillit tё Ministrave tё datёs 11 janar 1945 me projektligjet pёrkatёse, 

ku mё i rёndi ishte ai mbi tatimin e jashtёzakonshёm tё fitimeve tё 

luftёs.
9
 Pёr tё treguar se ishte i vёmendshёm ndaj "propozimeve" qё vinin 

nga dikasteret e tjera, Enver Hoxha nё fakt kishte miratuar propozimin e 

ardhur nga Ministria e Financave mbi tatimin e jashtёzakonshёm tё 

nёnshkruar nga ministri Ramadan Çitaku mё datё 5 janar 1945.
10

 

                                                 
4
 AQSH, F. 490/KM, V. 1945, D. 22, fl. 1. Korrespondencё e Kёshillit tё Ministrave me 

Ministrinё e Jashtme, mbi pёrcjelljen e njё promemorieje mbi depozitёn e arit tё ish-

Bankёs Kombёtare tё Shqipnis qё ёshtё tёrhequr prej autoriteteve gjermane mbas 

kapitullimit tё Italisё. 
5
 Po aty, fl. 2.  

6
 Po aty. 

7
 Ksenofon Krisafi, Nё kёrkim tё arit. Historia e arit shqiptar tё rrёmbyer gjatё Luftёs 

sё Dytё Botёrore (Tiranё: Dita 2000 & UET Press, 2008), 33.  
8
 Po aty, 34.  

9
 AQSH, F. 490/KM, V. 1945, D. 74, fl. 2. Tatime tё jashtёzakonshme dhe konfiskime 

pasurish. Vendimi i qeverisё i datёs 11 janar 1945. 
10

 Po aty, fl. 3.  

Mё 26 prill 1945, qeveria shqiptare vendosi pёr t'i paraqitur pёr 

miratim Kёshillit tё Lartё Antifashist Nacionalçlirimtar i cili kryente 

funksionet e organit mё tё lartё ligjvёnёs meqё nё Shqipёri ende nuk 

ishin mbajtur zgjedhje parlamentare, tetё projektligje ku mё tё rёndёt 

ishin pikat 5 dhe 6 nё tё cilat abrogoheshin rrogat jetike dhe taksoheshin 

pijet alkoolike.
11

 Çdo shoqёri e huaj qё kishte vepruar nё Shqipёri, do tё 

fillonte t'i nёnshtrohej njё kontrolli tё rreptё ekonomiko-financiar. I tillё 

do tё ishte edhe fati i Shoqёrisё Anonime Shqiptare Tregtare e Bujqësore 

(SASTEB) me qendёr nё Durrёs, me urdhёr tё drejtpёrdrejtё tё ministrit 

tё Ekonomisё, Medar Shtylla dhe me autorizim nga Kryeministria.
12

 

Shoqёria SASTEB merrej kryesisht me shpёrndarjen dhe bluarjen e 

drithit qё tёrhiqej prej enteve tё ndryshme, por shtetit tё ri shqiptar nuk i 

interesonte mё qё shpёrndarja e drithërave tё kryhej nga firma private, 

kёshtu qё, me vendim tё komisionit hetimor ekonomiko-financiar tё datёs 

22 tetor 1945, u vendos qё firma e lartpёrmendur tё mbyllte 

pёrfundimisht llogaritё e saj financiare.
13

 Problem pёr qeverinё shqiptare 

ishte mbyllja e aktivitetit tё shoqёrisё sё prodhimit tё cigareve 

STAMLES (Shoqëria Tregtare Anonime për Monopolin e Letrave dhe 

Shkrepëseve) nё Durrёs, pasi kjo shoqёri mё 29 mars 1945, kishte 

vendosur pezullimin e veprimtarisё sё fabrikave dhe likuidimin e 

shumicёs dёrrmuese tё personelit dhe kёshilli administrativ i kёsaj 

shoqёrie kishte filluar menjёherё nga puna nё zbatimin e kёtij vendimi.
14

 

Nё vitin 1945, qeveria shqiptare nxori ligjin (pa datё e pa numёr) mbi 

kontrollin nga ana e shtetit tё industrive dhe shoqёrive. Neni 1 i kёtij ligji 

krejtёsisht tё pakuptimtё ishte: 

"Tё gjitha industritё dhe shoqёritё shqiptare vihen nёn kontrollin e 

shtetit".
15

 

 

 

 

                                                 
11

 Po aty, fl. 5.  
12

AQSH, F. 490/KM, V. 1945, D. 144, fl. 1-2. Vendim dhe korrespondencë e Kёshillit tё 

Ministrave me Ministrinё e Ekonomisё, mbi formimin e njё komisioni hetimor pёr 

shqyrtimin e punёs sё shoqёrisё SASTEB. 
13

 Po aty, fl. 4.  
14

 Po aty, F. 490/KM, V. 1945, D. 145, fl. 4. 
15

 Po aty, F. 490/KM, V. 1945, D. 147, fl. 1. Mbi kontrollin nga ana e shtetit tё 

industrive dhe shoqёrive (firmave) shqiptare. 

Evidentimet dhe problemet e para tё afrimit ekonomik 

shqiptaro-jugosllav 

Republika Socialiste Federative e Jugosllavisё e themeluar nё vitin 

1945,
16

 ishte njё nga vendet e cila kishte vuajtur jashtёzakonisht shumё 

nga pushtimi nazifashist. Shkatёrrimet e ndodhura gjatё Luftёs sё Dytё 

Botёrore nё atё vend ishin tё mёdha. Pёr tё pasur mundёsi ringritjeje 

ekonomike edhe ai vend iu drejtua pёr ndihmё UNRRA-s. Jugosllavisё 

nё periudhёn prill 1945-qershor 1947 iu akorduan nga kjo organizatё 

415.6 milionё dollarё.
17

 Nё kёtё vend ashtu si edhe nё tё gjitha vendet e 

Europёs Qendrore dhe Lindore, prania sovjetike ishte e dukshme dhe jo 

pak herё nё kёtё fillimpushteti jugosllavёt do tё ankoheshin pёr 

shfrytёzimin e ekonomisё sё tyre prej sovjetikёve.
18

 Lideri jugosllav Tito 

qё nё fillimet e ushtrimit tё pushtetit tё tij kishte ngjallur dyshime tek 

udhёheqёsi sovjetik, Stalin. Kjo pёr faktin se Titoja kishte krijuar njё 

marrёdhёnie tё nderё nё gjysmёn e parё tё vitit 1945 me fuqitё fituese tё 

Perёndimit lidhur me çёshtjen e Triestes, qytet tё cilin ai e kёrkonte me 

çdo kusht qё t'i mbetej Jugosllavisё.
19

 Pёr tё mos u acaruar mё tej, Stalini 

e kishte kёshilluar Titon qё tё lejonte kthimin nё atdhe pёrkohёsisht tё 

Mbretit Pjetёr tё Jugosllavisё dhe kur tё vinte momenti i duhur t'i ngulte 

thikёn pas shpine.
20

 Koha tregoi se udhёheqёsi jugosllav nuk e pёrfilli 

kёtё kёshillё tё Stalinit. Ky ishte treguesi i parё qё Titoja nuk do të ishte 

gjithmonë i prirë pёr tё ndjekur çdo "kёshillё" apo urdhёr tё Stalinit deri 

nё vdekjen e kёtij tё fundit mё 1953.
21

 

Shqipёria e gjysmёs sё parё tё vitit 1945 me gjithё politikat e 

gabuara ekonomike qё ndoqi, ku mё e rёnda ishte shtetëzimi i çdo prone 

private dhe taksimet e jashtёzakonshme tё tregtarёve shqiptarё, pёrsёri e 

                                                 
16

 Ian Jeffries, Socialist economies and the transition to the market; a guide (London: 

Rouledge, 1993), 317.  
17

 Unkovski-Korica, The economic struggle, 30.  
18

 Barbara Jelavich, History of the Balkans. Twentieth Century, Vol. 2 (New York: 

Cambridge University Press, 1983), 344.  
19

 Ian D. Armour, A history of Eastern Europe 1918 to the prezent. Modernisation, 

Ideology and Nationality (London: Bloomsbury Academic, 2021), 194. 
20

 Po aty, 194-195. 
21

 Sheri Berman, Democracy and Dictatorship in Europe. From the Ancient Régime to 

the present day (New York: Oxford University Press, 2019), 321. 

kishte tё pamundur tё mbijetonte ekonomikisht. Nёse marrim nё shqyrtim 

marrёdhёniet me shtetet fqinje, me Greqinё situata pёr njё bashkёpunim 

tё mundshёm ekonomik ishte e pashpresё. Me Italinё, situata kishte hasur 

nё ngёrçe tё mёdha financiare. I vetmi vend fqinj ku mund tё mbёshtetej 

Shqipёria dhe qё pёr momentin aplikonte tё njёjtin sistem politik, ishte 

Jugosllavia e Titos. Nё njё informacion tё datёs 5 maj 1945, Banka e 

Shtetit Shqiptar njoftoi qeverinё shqiptare se Jugosllavia nё muajin prill 

tё po kёtij viti kishte pёrfunduar unifikimin monetar tё vendit, duke 

zёvendёsuar tё gjitha bankёnotat qё qarkullonin nё vend (dinarё Nediç, 

kunas kroate, lira italiane, pengo hungareze, leva bullgare dhe franga 

shqiptare).
22

 E gjithë kjo manovёr ishte kryer nga data 20 deri më 30 prill 

1945 dhe monedha e re jugosllave, dinari, ishte emetuar prej shtetit dhe 

jo prej Bankёs sё Emisionit.
23

 Monedha e re jugosllave ishte sipas 

raportit tё bankёs njё titull shteti, pa konvertibilitet, perspektiva e sё cilёs 

nё tё ardhmen do tё ishte njёlloj si ajo e biletave tё shtetit. Po sipas 

raportit, kjo monedhё e re konsiderohej e pёrkohshme pёr tё zgjidhur 

problemet ekonomike dhe financiare tё momentit nё Jugosllavi, dhe 

vetёm pas kёsaj etape do tё emetohej njё monedhё e vёrtetё dhe 

pёrfundimtare pa hequr kёtu ndihmat financiare tё jashtme.
24

 Lidhur me 

frangёn shqiptare, shkёmbimi nuk bёhej automatikisht, biletё pёr biletё, 

pёrveçse pёr shumat e vogla deri nё 2000 franga.
25

 Pёr shumat e mёdha tё 

shkёmbimit, lёshohej vetёm njё dёftesё mbi bazёn e sё cilёs merrej 

vetёm pas tre muajsh kundërvlera nё dinarё tё rinj.
26

 

Interesant ёshtё fakti qё na paraqet ky raport i Bankёs sё Shtetit se 

vlerёn mё tё lartё tё konvertimit dinari i ri jugosllav e kishte me frangёn 

shqiptare [100 franga shqiptare=250 dinarё jugosllavё],
27

 çka tregonte se 

me gjithё problemet ekonomike qё kishte Shqipёria nё gjysmёn e parё tё 

vitit 1945 dhe me gjithё politikat e gabuara ekonomike dhe financiare qё 

                                                 
22

 AQSH, F. 506/ Banka e Shtetit Shqiptar (BSHSH), V. 1945, D. 42, fl. 1. Raport mbi 

unifikimin monetar nё Jugosllavi dhe mbi rrjedhjet e tij nё tregun shqiptar. 
23

 Po aty.  
24

 Po aty. 
25

 Po aty.  
26

 Po aty, fl. 2. "Kursi i shkёmbimit i monedhёs sё re jugosllave sipas njoftimit shtetёror 

nёpёrmjet radios ishte: 100 dinarё serbё=5 dinarё jugosllavё; 100 kuna kroate=2.50 

dinarё jugosllavё; 100 lira italiane=30 dinarё jugosllavё; 100 pengo hungarezё=100 

dinarё jugosllavё; 100 leva bullgare=10 dinarё jugosllavё; 100 franga shqiptare=250 

dinarё jugosllavё". 
27

 Po aty, fl. 2.  

po ndiqte qeveria e re komuniste, pёrsёri monedha shqiptare ishte e 

qёndrueshme. Jo vetёm aq, por lira italiane nё tregun jugosllav me 

dinarin e ri dilte super e vlerёsuar ndёrsa nё tregun shqiptar tё 

shkёmbimit, 100 lira italiane ishin tё barabarta me vetёm 8,50 franga.
28

 

Pёr tregun shqiptar, kursi i caktuar pёr zёvendёsimin e frangёs shqiptare 

qё qarkullonte nё Kosovё dhe mё tej deri nё Shkup, ishte monedhё e 

fortё me baza tё shёndosha e me vlerё konstante dhe kursi i kёmbimit me 

dinarin e ri ishte 250 dinarё=100 franga shqiptare.
29

 Me tё drejtё Banka e 

Shtetit Shqiptar shtronte pyetjen: a i korrespondonte ky kurs çmimit real 

tё tregut tё frangёs shqiptare dhe napolonit ar nё Jugosllavi?
30

 Pёrgjigjen 

e jep vetё raporti me njё "Jo" tё prerё me justifikimin se sipas lajmeve qё 

kishin nga Beogradi pёrpara dy javёve, kursi i napolonit ar ishte ndёrmjet 

58 dhe 80 000 dinarё tё vjetёr dhe kishte pasur tendencё ngritjeje.
31

 Nё 

Kosovё, sipas bankёs, raporti i shkёmbimit nё tё gjithё atё periudhё ishte 

1 napolon ar=70 000 dinarё, ndёrsa me dinarёt e rinj 1 napolon ar=3 000 

dinarё.
32

 Kjo politikё e re qё po ndiqte shteti jugosllav kishte sjellё 

zhvlerёsimin e monedhёs dhe arit shqiptar nё favor tё dinarit tё ri. Sipas 

raportit, dinari i ri jugosllav nuk vlente as 40 tё qindat e frangёs shqiptare 

dhe rrjedhimisht franga shqiptare gjendej pёrpara njё zhvlerёsimi mё 

shumё se masa 50% nga vlera e saj reale.
33

 

 

 

                                                 
28

 Po aty. Pjesё nga raporti i Bankёs sё Shtetit: "Ёshtё pёr t'u nёnvizuar se nё bazё tё 

kёtij kursi, lira italiane del e sipёrvlerёsuar. Me tё vёrtetё ndёrsa 100 lit. vlejnё nё 

tregun e lirё tё Tiranёs 8,50 fr. shq. gjithё ajo sasi lirash pranohet nё Jugosllavi pёr 30 

dinarё tё rinj, pra pёr 12 fr. shq. Sa i takon levёs bullgare kjo i pёrgjigjet vleftёs sё 

tregut tё arit nё Shkup e Tetovё ku 30.000 leva shkёmbehen pёr njё napolon ari, dhe 

kёto 30.000 leva bёjnё 3.000 dinarё tё rinj".  
29

 Po aty.  
30

 Po aty.  
31

 Po aty, fl. 3.  
32

 Po aty.  
33

 Po aty. "Megjithё kёto, ne po marrim si bazё kёtё çmim tё fundit: 3.000 dinarё tё rinj 

pёr njё napolon ar. Sipas kursit tё shkёmbimit zyrtar kёta 3.000 dinarё duhet tё vlejnё 

1.200 franga shqiptare (nga 40 qindarka tё frangut shqiptar pёr 1 dinar tё ri), po nё 

realitet vlenin deri mё 30 prill 1945 vetёm 610-615 fr. shqiptare, shumё me tё cilёn 

blihej 1 napolon ar nё tregun shqiptar. Pra, efektivisht 1 dinar i ri jugosllav nuk vlen 

40 (dyzet) qindar tё frangut shqiptar, si e cakton kursi zyrtar por vetёm 20 (njёzet) 

qindar. Pra, gjendemi pёrpara njё çvleftёsimi tё frangut nё masё prej 50% nga vlefta e 

tij reale. Çёshtja ka pёr ne njё rёndёsi praktike tё madhe, si ka pёr t'u parё mё poshtё".  

Vijimi i forcimit tё lidhjeve dhe i aleancës me Jugosllavinë  

Jugosllavia do tё ishte nё fillimet e pushtetit komunist shqiptar 

partneri mё i afёrt politiko-ekonomik pёr tё mbajtur pushtetin. Servilizmi 

ndaj Jugosllavisё do tё merrte pёrmasa tё paimagjinueshme duke pasur 

parasysh historinё tepёr tё trazuar nё marrёdhёniet jo vetёm ndёrmjet dy 

shteteve, por edhe dy popujve. Nga hulumtimi i kujdesshёm i 

dokumenteve shihet se lidershipi politik shqiptar, sidomos nё gjysmёn e 

parё tё vitit 1946, ishte i dyzuar pёr sa u pёrkiste marrёdhёnieve me 

Jugosllavinё. Le ta shohim mё konkretisht.  

Mё 3 maj 1946, Byroja Politike e KQ tё PKSH-sё mbajti njё 

mbledhje urgjente ku do tё diskutoheshin shqetёsimet qё kishte 

parashtruar Nako Spiru nё telegramet e tij dёrguar nga Beogradi.
34

 Spiru 

ishte dёrguar nga lidershipi komunist shqiptar nё Jugosllavi pёr tё 

diskutuar rreth marrёveshjeve tё mundshme ekonomike ndёrmjet dy 

vendeve, por nё vend qё tё informonte Byronё lidhur me to, lajmёronte se 

jugosllavёt kishin kёshilluar qё tё shtyhej Kongresi I i PKSH-sё.
35

 Kjo 

ishte njё ndёrhyrje e drejtpёrdrejtё nё punёt e brendshme tё partisё dhe tё 

Shqipёrisё, duke qenё se PKSH-ja po e identifikonte veten pёrherё e mё 

shumё me vendin dhe pёr kёtё nuk jepej asnjё arsye e besueshme. Ndёrsa 

pёr çёshtjet mё tё rёndёsishme, lidhur me marrёveshjet ekonomike, Spiru 

njoftonte se kishin ngecur nё vend.
36

 Nё telegram, Spiru gjithashtu 

shkruante se jugosllavёt i kishin bёrё dhe po i bёnin bisedimet sipas 

interesave tё tyre.
37

 

Ҫёshtja e marrёdhёnieve me Jugosllavinё kishte marrё njё karakter 

pёr jetё a vdekje pёr udhёheqjen dhe qeverinё komuniste shqiptare. Tё 

shqetёsuar nga informatat qё kishte dёrguar Spiru nga Beogradi, mё 21 

maj 1945, Byroja Politike e KQ tё PKSH-së organizoi njё mbledhje tё 

veçantё ku u diskutuan pikat e marrёveshjeve tё mundshme ekonomike 

                                                 
34

AQSH, F. 14/ Organet Udhëheqëse (OU), V. 1946, D. 7, fl. 1. Mbledhja e Byrosё 

Politike e datёs 3 maj 1946, në lidhje me pёrmbajtjen e telegrameve dёrguar nga Nako 

Spiru mbi ndёrhyrjet e Jugosllavisё nё çёshtjet e brendshme politike tё Shqipёrisё. 
35

 Po aty. 
36

 Po aty, fl. 2.  
37

 Po aty.  

me fqinjin verior.
38

 Nё diskutimin e tij, Kiço Ngjela
*
 kishte deklaruar se 

drafti i marrёveshjes ekonomike ishte formal dhe kishte shfaqur dyshime 

veçanёrisht pёr nenin 4, pёr dhёnien e 2 000 000 000 dinarёve kredi pa 

kamatё qё ishte e paprecizuar dhe nё kёtё mёnyrё nuk mund tё 

firmosej.
39

 Njё tjetёr element qё tё bёnte tё dyshoje nё nёnshkrimin e 

kёsaj marrёveshjeje ishte edhe diskutimi lidhur me çmimet unike, tё cilat 

Boris Kidriç (Kidrič) kryetar i Kёshillit Ekonomik Jugosllav i kishte 

thёnё Enver Hoxhёs se "nuk do tё kishte çmime unike, por vetёm 

strukturё unike".
40

 Kiço Ngjela, i pranishёm nё diskutimet qё ishin 

zhvilluar nё Beograd, i kishte deklaruar Kidriçit se meqenёse Shqipёria 

do t'i blinte mallrat nё Jugosllavi, çmimet normalisht nuk do tё ishin 

njёlloj, pasi do tё paguheshin mё shtrenjtё.
41

 Ngjela kishte kundёrshtuar 

qё nga shuma e kredisë prej 2 miliardë dinarёsh, Shqipёria tё mbante 

rezervё 300 milionë pasi çmimet ishin parashikuar tё ishin shumё tё larta 

dhe pёr kёtё arsye kishte rekomanduar tё mbaheshin rezervё vetёm 100 

milionë.
42

 Lidhur me vёrejtjet e paraqitura nga Kiço Ngjela, edhe vetё 

Enver Hoxha ishte dakord ashtu si e gjithё pjesa tjetёr e Byrosё Politike 

qё tё hiqej neni 4 i akordit tregtar.
43

 

Qeveria shqiptare nuk kishte rrugё tjetёr pёr tё mbijetuar 

ekonomikisht dhe rrjedhimisht politikisht pa "u falur" te Jugosllavia. Me 

anё tё njё akordi tregtar tё firmosur nё Beograd më 1 korrik 1946, shteti 

jugosllav pranonte t'i jepte Shqipёrisё njё kredi prej 1 200 000 dollarё (2 

mld dinarё) dhe me anё tё kёsaj kredie Shqipёria ishte e detyruar qё tё 

                                                 
38

 Po aty, F. 14/OU, V. 1946, D. 8, fl. 10. Mbledhje e Byrosё Politike e KQ tё PKSH-sё 

lidhur me marrёveshjet ekonomike me Jugosllavinё. 
*
 Kiço Ngjela (25 dhjetor 1917 - 16 qershor 2002). Më 1945, anёtar i Asamblesё 

Kushtetuese dhe mё 1945-1946 ndihmёsministёr i Ekonomisё. 
39

 Po aty.  
40

 Po aty. 
41

 Po aty. 
42

 Po aty, fl. 11. Pjesё nga rekomandimi i Kiço Ngjelёs: "Kiço tha se 300 milion ёshtё 

shumё si rezervё pse edhe çmimet janё parashikuar shumё tё larta prandaj tё lihesh 

vetёm 100 milion. Ata thanё se nuk mund tё shtohesh asgjë, u shtuan vetёm 20 

traktorё e 10 makina shirëse, tjetёr gjё tani s'japim gjё qё do ta studiojmё nёse mund tё 

shtojmё diçka nё manifakturё. Realizimi i materialit gjatё kёtij viti ёshtё shumё i 

zorshёm. Nga 480.000.000 importimi ёshtё zor tё realizohen tё gjitha pse porositё janё 

bёrё tani dhe ёshtё zor tё gjenden. Prandaj duhet tё rishqyrtojmё planin dhe tё lёmё 

rezervё". 
43

 Po aty, fl. 12.  

gjitha mallrat t'i blinte nё Jugosllavi.
44

 Kushtet e kredisё qё qeveria 

shqiptare firmosi ishin tepёr tё rёnda. Sipas marrёveshjes, kredia duhej tё 

shlyhej pёr pesё vjet duke filluar nga viti 1948 nё pesё kёste vjetore dhe 

pёrqindja e interesit qё duhej paguar ishte 3%.
45

 

Marrёdhёniet me Jugosllavinё do tё ishin tё veçanta pёr hir tё 

interesit tё pushtetit personal tё Enver Hoxhёs. Mё datё 6 gusht 1946 me 

ligjin nr. 272, Kuvendi i Shqipёrisё dekretoi ratifikimin e Traktatit tё 

Miqёsisё dhe Ndihmёs Reciproke ndёrmjet Republikёs Popullore tё 

Shqipёrisё dhe Republikёs Federative Popullore tё Jugosllavisё.
46

 Ky 

traktat qё ishte firmosur sё pari nё Tiranё mё 9 korrik 1946 nga 

Kryeministri dhe ministri i Jashtёm i Shqipёrisё, Enver Hoxha, dhe nga 

ministri i Jashtёm jugosllav, Stanoje Simiç (Simić),
47

 e vendoste totalisht 

Shqipёrinё nёn tutelёn e Jugosllavisё, njё arritje kjo pёr shtetin jugosllav 

qё nuk e kishte arritur edhe kur kishte pasur mbёshtetjen e Fuqive mё tё 

Mёdha tё Europёs. Atё qё Jugosllavia nuk ia kishte dalё ta bёnte me luftё 

pёr tё gllabёruar Shqipёrinё, tashmё po ia dilte mbanё duke pёrdorur 

armёn mё efikase tё tё gjitha kohërave: ekonominё. Vetё neni 1 i kёsaj 

marrёveshjeje e thoshte qartё se, tё dyja vendet kishin rёnё dakord tё 

forconin edhe mё tepёr marrёdhёniet miqёsore qё ekzistonin me njё 

bashkëpunim tё vazhdueshёm, tё ngushtё dhe tё gjithanshёm.
48

 

Nё lidhjen me Jugosllavinё, qeveria shqiptare po pёrmbyste njё 

traditё shekullore nё marrёdhёniet ndёrmjet dy vendeve. Tashmё, kjo 

situatё pёr interesat e ngushtë tё Enver Hoxhёs dhe tё PKSH-sё, do tё 

ndryshonte katёrçipёrisht. Nё njё njoftim dёrguar Ministrisё sё Jashtme, 

mё 14 gusht 1946, instruktohej tё mbahej njё qёndrim dashamirёs ndaj 

                                                 
44

 Arkivi i Ministrisë për Europën dhe Punët e Jashtme, Fondi MPJ (më tej: AMPJ), Viti 

(mё tej: V.) 1946, Dosja (mё tej: D.) 113, fl. 6. Akord mbi kredinё qё qeveria e RFPJ-

së i jep qeverisё sё RPSH-së. Firmosur nё Beograd nga Nikolla Petroviç dhe Nako 

Spiru. 
45

 Po aty, fl. 6-7. "Qeveria e RPSH do tё paguajё pёr kredinё e dhёnё nё fund tё çdo viti 

dhe duke filluar nga 1948 njё kamatё prej 3% nё vit...Kthimi i kamatёs do tё bёhet 

qoftё me dhёnie mallrash, qoftё me dollarё USA nё konformitet tё artikullit 3 tё kёtij 

akordi". 
46

 Po aty, F. 490/KM, V. 1946, D. 119, fl. 1. Ligj mbi ratifikimin e Traktatit tё Miqёsisё 

dhe Ndihmёs Reciproke ndёrmjet RPSH-sё dhe RSFJ-sё; shih edhe AMPJ, V. 1946, 

D. 112, fl. 49. Ratifikimi i Traktatit tё Miqёsisё ndёrmjet Shqipёrisё dhe Jugosllavisё, 

nёnshkruar nё Tiranё mё 9 korrik 1946.  
47

 Po aty, fl. 3. 
48

 Po aty, fl. 2. 

shteteve sllave nё Ballkan e, mbi tё gjitha, ndaj Komitetit pansllav.
49

 Nё 

kёtё instruksion shёnohej se "miqtё mё tё shёndoshё tё Shqipёrisё janё 

popujt sllavё".
50

 Pёr kёtё arsye, Shqipёria duhej tё ecte krah pёr krah me 

Jugosllavinё dhe Bullgarinё, pasi ishin vendet qё "na mbronin 

shpatullat".
51

 

Marrёdhёnia e ngushtё pёr momentin mes Shqipёrisё dhe 

Jugosllavisё, qё nё fakt shkonte deri nё servilizёm dhe nёnshtrim e deri 

nё pёrçmim të vetvetes nga ana e qeverisё shqiptare, kёrkonte pёrtej çdo 

dyshimi njё shpjegim "tё besueshёm" jo vetёm pёr qarqet e larta dhe tё 

ulёta drejtuese tё PKSH-sё, por edhe pёr tё gjitha strukturat e partisё. 

Duke marrё parasysh se çfarё kishte ndodhur gjatё gjithё vitit 1946, mё 

datё 15 dhjetor, Komiteti Qendror i PKSH-sё me anё tё Koçi Xoxes, u 

drejtoi njё letёr tё hapur tё gjitha strukturave ku udhёzonte se si duhej 

kuptuar marrёdhёnia e ngushtё Shqipёri-Jugosllavi dhe mbi tё gjitha 

marrёveshjet ekonomike me shtetin fqinj verior.
52

 Nё kёtё letёr, KQ-ja 

pёrpiqej tё shpjegonte sa mё "hapur" rёndёsinё e bashkёpunimit 

ekonomik me Jugosllavinё si pasojё e gjendjes politike dhe ekonomike 

me tё cilёn duhej tё pёrballej Shqipёria pas çlirimit.
53

 Ekonomia 

shqiptare pas luftës, nuk kishte mundur tё zhvillohej dhe tё ecte përpara, 

sikurse ndodhi me pushtetin politik.
54

 Kёtu kemi njё paradoks. Nё çdo 

sistem politik normal, ёshtё ekonomia qё pёrcakton çfarё sistemi politik 

do tё pёrkrahё pёr tё pasur mё shumё progres. Nё Shqipёri ndodhi 

pikërisht e kundёrta. Ishte politika qё vendosi se çfarё sistemi ekonomik 

do të ndiqej dhe jo cili do tё ishte interesi i vendit sipas parimeve tё 

tregut. 

Komiteti Qendror (KQ) i Partisё Komuniste Shqiptare, e quante 

regjimin qё kishte instaluar nё Shqipёri tё pёrparuar, ndёrsa ekonominё 

shqiptare tё prapambetur e cila nuk kishte ecur sinkron me kёtё pushtet 

kaq "pёrparimtar".
55

 KQ-ja pёrpiqej tё shpjegonte se pёrse duhej ngritur 

                                                 
49

 AMPJ, V. 1946, D. 78, fl. 1. Mbi marrёdhёniet ndёrkombёtare tё Shqipёrisё dhe letёr 

e Koço Tashkos dёrguar Ministrisё sё Jashtme. 
50

 Po aty. 
51

 Po aty, fl. 2.  
52

 AQSH, F. 14/Strukturë (Str.), V. 1946, D. 171/1, fl. 242. Mbi marrёveshjet ekonomike 

tё nёnshkruara ndёrmjet Republikёs Popullore tё Shqipёrisё dhe Republikёs Federale 

Popullore tё Jugosllavisё.  
53

 Po aty.  
54

 Po aty.  
55

 Po aty.  

njё ekonomi kombёtare e fuqishme, e cila tё mund tё ecte paralel me 

pushtetin politik nё vend, por qё nё kushtet e Shqipёrisё konsiderohej njё 

barrё e rёndё pёr t'u arritur vetёm duke u mbёshtetur nё forcat e 

brendshme [forcat tona] dhe pёr kёtё arsye duhej ndihma ekonomike e 

Jugosllavisё.
56

 Marrёveshjen ekonomike me Jugosllavinё, KQ-ja e 

quante ngjarje me rёndёsi tё madhe politike dhe njё mbёshtetje pёr tё 

ngritur fuqinё ekonomike tё Shqipёrisё e cila do tё ishte njё siguri pёr tё 

ardhmen e vendit.
57

 Pёr t'ia arritur kёsaj, ishte e domosdoshme sipas 

kёsaj letre qё ndёrmjet dy vendeve tё koordinoheshin planet ekonomike, 

ku nga ana e saj Shqipёria do tё luftonte edhe mё radikalisht ekonominё 

kapitaliste dhe mbeturinat e ekonomisё feudale e nё kёtё mёnyrё synohej 

tё zhdukej disniveli ndёrmjet regjimit politik dhe gjendjes ekonomike tё 

prapambetur.
58

 Edhe mё e rёndё nga ana logjike, nё pёrpjekjen e KQ-së 

pёr tё shpjeguar marrёveshjen ekonomike me Jugosllavinё, ishte se 

"qartёsimi" i saj nuk duhej bёrё mbi baza ekonomike mbi atё se çfarё 

fitonte apo humbte Shqipёria, por mbi baza ideologjike!!
59

 

Justifikimi i parё qё KQ-ja shtronte pёr kuptimin drejt tё kёsaj 

marrёveshjeje, ishte se tё dyja vendet nё kohёn e luftёs kishin qenё tё 

pushtuara nga i njёjti okupator dhe populli shqiptar dhe jugosllav kishin 

qenё tё shtypur prej klikave reaksionare.
60

 Marrёdhёniet e reja tё 

vendosura ndёrmjet dy vendeve ishin totalisht me baza socialiste 

(joekonomike), tё cilat mund tё ekzistonin vetёm nё vendet ku kishte 

triumfuar socializmi nёn shembullin e Bashkimit Sovjetik.
61

 Jo vetёm 

kaq, por KQ-ja theksonte fort se kjo marrёveshje ekonomike ishte 

paraprirё nga njё aleancё ushtarake nёpёrmjet sё cilёs Jugosllavia i 

siguronte popullit shqiptar pavarёsinё kombёtare.
62

 Dukej qartё se 

                                                 
56

 Po aty.  
57

 Po aty.  
58

 Po aty, fl. 242.  
59

 Po aty.  
60

 Po aty.  
61

 Po aty, fl. 243.  
62

 Po aty. Pjesё nga letra e KQ-së: "Marrёveshja jonё ekonomike me Jugosllavinё F.P. 

nuk duhet tё kuptohet si njё gjё e rastit. Jo. Ajo duhet tё dalё se ёshtё nё rrugёn e 

drejtё dhe tё vetme qё ka ndjekur dhe ndjek populli ynё, nё rrugёn e zhvillimit e tё 

pёrparimit. Kjo ёshtё politika e masave tё popullit tonё. Nё fillim ne luftuam bashkё 

kundёr okupatorёve e armiqve tё pёrbashkёt. Dje u bё aleanca ushtarake e cila i 

siguron popullit tonё Indipendencёn kombёtare. Sot marrёveshja i siguron popullit 



144 Gjon Boriçi 
 

regjimi i paaftё politik i Enver Hoxhёs po e vendoste fatin e Shqipёrisё 

nё duart e Jugosllavisё. Madje, marrёzia pёr ta lartёsuar kёtё 

marrёveshje, shkoi edhe mё tej kur KQ-ja deklaroi hapur se kjo 

marrёveshje duhej tё kuptohej qartazi prej popullit shqiptar, si njё vepёr 

largpamёse e udhёheqjes sё PKSH-sё qё pati mençurinё tё gjente kёtё 

lloj mbёshtetjeje nё udhёheqjen e Jugosllavisё Federale Popullore.
63

 

Shqipёrisё duhej t'i shpjegohej mirё roli i madh i luajtur prej partisё 

dhe kjo marrёveshje i kushtohej orientimit tё saj tё drejtё, por pa mohuar 

se kjo politikё ekonomike bёhej me synim forcimin e pushtetit tё Frontit 

dhe pёr njё tё ardhme tё sigurt.
64

 Ishte e qartё pёrtej çdo dyshimi se 

pushteti komunist sado represiv e gjakatar qё tё tregohej do ta kishte tё 

pamundur jetёgjatёsinё, nёse nuk arrinte tё gjente mёnyra qё vendi tё 

mbijetonte ekonomikisht. Marrёveshja ekonomike me Jugosllavinё ishte 

nё radhё tё parё njё garanci pёr pushtetin absolut tё Enver Hoxhёs dhe jo 

për mirёqenien e popullit. Vetё ministri i Brendshëm, Koçi Xoxe, si 

nёnshkruesi i kёsaj letre, udhёzonte qarqet qё tё bёnin ç'ishte e mundur 

nga ana propagandistike qё masat ta kuptonin se kjo marrёveshje ishte "e 

tyrja"; se do tё kishte rezultate tё shpejta; se do tё pёrmirёsohej gjendja e 

tyre ekonomike dhe e bёnte tё ardhmen mё tё sigurt.
65

 

Pёrpara kёtij akordi, pёr ta vёnё Shqipёrinё edhe mё tepёr nёn 

tutelёn e saj ekonomike, mё 2 nёntor 1946 ishte firmosur akordi ndёrmjet 

Nikolla Petroviçit dhe Nako Spirut
*
 nё Beograd pёr themelimin e Bankёs 

____________________________________________________ 

 

tonё ngritjen ekonomike, dhe njё tё ardhme mё tё mirё e mё tё sigurtё. Pёr popullin 

tonё nuk ka e nuk mund tё ketё rrugё tjetёr".  
63

 Po aty, fl. 243-244.  
64

 Po aty, fl. 244.  
65

 Po aty. "Mbi tё gjitha ёshtё e rёndёsishme qё masat e popullit tё jenё tё qarta se kjo 

marrёveshje ёshtё e tyrja, se do tё ketё rezultate tё shpejta, se pёrmirёson gjendjen e 

tyre ekonomike sot dhe e bёn tё sigurtё tё ardhmen e tyre. Sqarimi i masave, i drejtё 

dhe i shёndoshё ёshtё puna kryesore dhe e domosdoshme e Partisё, pa bёrё filozofi 

dhe pa bёrё shumё histori. Kjo ёshtё njё vepёr konkrete me anёn e sё cilёs ne po 

konkretizojmё vijёn e bashkёpunimit tonё politik nё lёmin e ekonomisё, vijёn e Partisё 

tonё. Kjo marrёveshje ёshtё rezultat i orientimit tonё, tek ky orientim populli ynё 

duhet tё shikojё tё qartё perspektivat e tij, tё jetё koshient pёr rrugёn nё tё cilёn ai po 

ecёn dhe pёr njё afrim e bashkёpunim sa mё tё ngushtё me popujt e Jugosllavisё F.P. 

Kёshtu me gjakftohtёsi e me arsyetim t'iua shpjegojmё edhe atyre qё nuk e kuptojnё".  
*
 Nako Spiru (4 janar 1918-20 nёntor 1947). Më 1945 - Sekretar i Sekretariatit të 

Frontit; më 1945-1947 - anëtar i Komitetit Ekzekutiv të Frontit; më 1946 - deputet dhe 

sekretar i Presidiumit të Kuvendit Popullor, ministër i Ekonomisë; më 1947 - ministër i 

Industrisë, kryetar i Komisionit të Planit të Shtetit dhe kryetar i Këshillit Ekonomik. 

Shqiptaro-Jugosllave, e financuar tёrёsisht me kapital jugosllav e cila do 

tё kishte njё kohёzgjatje prej 30 vjetësh.
66

 Kapitali fillestar i kёsaj banke 

do tё ishte 60 000 000 franga shqiptare, tё cilat sipas marrёveshjes sё 

nёnshkruar do tё ishin tё patransferueshme.
67

 

Lidhur me marrёveshjen e mёsipёrme, mё 13 dhjetor 1946, Tirana 

zyrtare njoftoi legatёn e saj nё Moskё, qё tё njihej me detajet e asaj çfarё 

ishte arritur ndёrmjet Shqipёrisё dhe Jugosllavisё.
68

 Nё tё njёjtёn ditё, nё 

Tiranё u botua njё shpallje ku "justifikohej" rёndёsia e marrёveshjes me 

Jugosllavinё, si dhe benefitet qё do tё kishte Shqipёria prej saj.
69

 

Mё 18-20 dhjetor 1946 pёr tё "sqaruar" partinё dhe popullin mbi 

konventёn ekonomike tё nёnshkruar nё Beograd mё 27 nёntor 1946 mes 

Jugosllavisё dhe Shqipёrisё, u mblodh Plenumi i jashtёzakonshёm i KQ 

tё PKSH-sё ku u diskutuan pikat e mёposhtme tё kёsaj konvente: 

1. Koordinimi i planeve ekonomike ndёrmjet dy vendeve; 

2. Heqja e kufirit dhe e taksave doganore; 

3. Parifikimi i monedhёs shqiptare me atё jugosllave.
70

 

Konventa ekonomike e nёnshkruar mё 27 nёntor 1946, pёrcaktonte 

koordinimin e planeve ekonomike mes Jugosllavisё dhe Shqipёrisё dhe 

kjo e fundit do tё duhej tё ecte sipas planit tё hartuar nga Beogradi pёr t'u 

zhvilluar ekonomikisht.
71

 Konventa ekonomike eliminonte në të vërtetë 

çdo liri financiare tё Shqipёrisё duke nёnshtruar monedhёn shqiptare ndaj 

asaj jugosllave qё nё fakt nё rezolucion quhej "paritet",
72

 por dihej mirё 

qё nuk ekzistonte asnjё lloj barazie ndёrmjet dy monedhave, pasi leku 

shqiptar nuk ishte nё asnjё rast i konvertueshёm nё bursat botёrore.  

 

                                                 
66

 AMPJ, V. 1946, D. 115, fl. 1-3. Marrёveshje mbi krijimin e Bankёs Shqiptaro-

Jugosllave. 
67

 Po aty, fl. 2.  

 Po aty, V. 1946, D. 114, fl. 6. Njoftim legatёs shqiptare nё Moskё mbi marrёveshjen e 

arritur ndёrmjet Shqipёrisё dhe Jugosllavisё. 

 Po aty, fl. 8.  
70

 AQSH, F. 14/Str., V. 1946, D. 171/1, fl. 247. Njoftim mbi rezolucionin e Plenumit tё 

jashtёzakonshёm tё KQ-së, mё 22 dhjetor 1946; shih edhe po aty, F. 14/OU, V. 1946, 

D. 4, fl. 42-43. Procesverbal, dorёshkrime nё dy variante dhe rezolucioni i mbledhjes 

sё jashtёzakonshme tё Plenumit tё KQ tё PKSH-së, mё 18-20 dhjetor 1946, për vёnien 

nё dijeni tё kuadrove dhe qarqeve mbi konventёn ekonomike tё nёnshkruar nё 

Beograd mё 27 nёntor 1946 ndёrmjet Jugosllavisё e Shqipёrisё. 
71

 Po aty.  
72

 Po aty.  

Gjendja ekonomike e Shqipërisë gjatë vitit 1946 dhe 

paarsyeshmёria ekonomike e lidhjes sё ngushtё me Jugosllavinё 

Shqipëria po kalonte një fazë tepër të vështirë për sektorin e tregtisë 

dhe të furnizimeve dhe mungesat në treg po bëheshin gjithnjë e më të 

mëdha. Gjithashtu, shitja kontrabandë e floririt kishte ulur edhe më 

shumë besimin e popullsisë te monedha e re.
73

 Duke u ndёrgjegjёsuar 

dita-ditёs mbi pamundёsinё e rritjes ekonomike tё vendit, edhe pse kishin 

kaluar dy vjet nga çlirimi i Shqipёrisё, Banka e Shtetit Shqiptar paraqiti 

njё studim lidhur me lёvizjen grafike tё rrogave tё paguara nёpunёsve 

nga viti 1939 deri mё 31 dhjetor 1946.
74

 Rrogat qё u morёn nё shqyrtim 

ishin ato të kategorive pёr nёpunёsit e transporteve, tregtisё, ndёrtimeve e 

industrisё dhe pёr pesё kategori pёr nёpunёsit e shtetit dhe tё bankёs. 

Vetё studimi e pranonte se kёto kategori kishin pasur rroga tё larta nga 

viti 1939, por ishin zvogёluar pas vitit 1945.
75

 Viti 1946 sipas studimit tё 

bankёs, kishte rezultuar si viti mё i dobёt pёr sa i pёrkiste uljes sё 

rrogave, por justifikohej me ndryshimin qё i ishte bёrё monedhёs.
76

 

Studimi nuk mund ta fshihte edhe pse u mundua ta ulte nё minimum 

dёmin qё kishte pёsuar shteti shqiptar si pasojё e orientimeve tё gabuara 

ekonomike, duke konstatuar se pёr periudhёn 1945-1946 kostoja e jetesёs 

"zbret me njё pёrqindje tё vogёl".
77

 Duke parё me kujdes tё gjitha provat 

qё kemi paraqitur nё pjesёt e artikullit, shihet qartё se politikat e gabuara 

tё lidershipit dhe tё qeverisё komuniste po sillnin pasoja tepёr tё 

dhimbshme ekonomike pёr Shqipёrinё. Sikur tё mos mjaftonin kёto, 

lidhja e ngushtё e gjithanshme dhe mbi tё gjitha ekonomike qё Enver 

Hoxha do tё bёnte si drejtues i shtetit me Jugosllavinё ishte njё tjetёr 

faktor qё e rëndoi ekonominё e vendit deri nё nёnshtrimin e plotё ndaj 

shtetit jugosllav. Lidhur me kёtё çёshtje, vetё Banka e Shtetit Shqiptar nё 

 AQSH, F. 14/Str., V. 1946, D. 165, fl. 12. Raporte mbi gjendjen e aplikimit tё 

Reformёs Agrare, rindёrtimin e shtёpive tё djegura, shkollave, tregtia dhe furnizimet.  

 Po aty, F. 506/BSHSH, V. 1946, D. 50, fl. 1. Statistika rrogash 1939-1940. 

 Po aty, fl. 2.  

 Po aty. Pjesё nga studimi i bankёs: "Nё faqen 7 kemi numrat tregues tё rrogave nё 

periudhёn 31 mars 1939 deri 31 dhetuer 1946. Tё gjitha rrogat pёsojnё njё ngritje tё 

madhe nё vitin 1945 dhe njё zbritje nё vitin 1946 qё i determinohet ndryshimit tё 

monedhёs".  

 Po aty, fl. 4.  

njё studim tё kryer nё vitin 1946, pranonte se monedha shqiptare [franga] 

ishte mё e fuqishme nё kursin e kёmbimit ndaj dinarit jugosllav nё shifrat 

1 fr.shq.=9 din. jugosllavё.
78

 Goditja ndaj rezervave monetare me 

politikat e gabuara tё ndjekura qё nё fillim tё vitit 1945 e kishte paraqitur 

ekonominё e Shqipёrisё veçanёrisht sektorin industrial totalisht tё dobёt 

pёrpara atij jugosllav. Tregues ishte se tregtimi i mallrave ushqimore dhe 

pagesat e tyre nё dinarё ishin favorizues pёr Jugosllavinё dhe dёmtues 

pёr Shqipёrinё. Sipas prezantimit dhe krahasimit tё çmimeve nё dinarё 

jugosllavё dhe franga shqiptare tё bёra nga Banka e Shtetit, tregohej qartё 

se raporti i jetesёs dhe i çmimeve ndёrmjet dy vendeve ishte mё i 

shtrenjtё nё Shqipёri.
79

 Ky fakt kishte bёrё qё nё Shqipёri (sigurisht 

fshehtas) tё lulёzonte deri diku tregu i zi i kёmbimit tё arit dhe i dollarit 

amerikan nё tё cilin, sipas raportit tё bankёs mё 7 shtator 1946, ari 

kuotohej 417% mё shtrenjtё nga kursi zyrtar dhe dollari amerikan 200% 

mё shtrenjtё.
80

 Ky raport, po tё krahasohej me atё tё Jugosllavisё, 

tregonte se ari nё Shqipёri kuotohej mё shumё se nё Jugosllavi nga 

143,8% deri nё 167,8% mё shumё dhe jetesa ishte 169,7% mё e shtrenjtё 

se nё Jugosllavi.
81

 

Njё tjetёr gabim i rёndё qё kishte bёrё qeveria komuniste shqiptare 

nё politikat e saj financiare ishte edhe pёrcaktimi i kursit nё rubla, duke e 

ditur fare mirё siç e tregon raporti i bankёs se monedha sovjetike nuk 

kuotohej nё asnjё vend tё botё.
82

 Me anё tё pasqyrimit tё konvertimit tё 

monedhave pёr muajin mars të vitit 1946 nga Banka e Shtetit, duket qartё 

se rubla nuk ishte e kёmbyeshme me asnjё nga monedhat e rёndёsishme 

nё tregun botёror tё arit.
83

 Dukej sikur qeveria komuniste shqiptare 

dёshironte me ndёrgjegje tё plotё tё "varroste" ekonomikisht vendin 

 Po aty, F. 506/BSHSH, V. 1946, D. 52, fl. 1. Studim i Bankёs sё Shtetit Shqiptar mbi 

shpenzimet ushqimore dhe kursin e kёmbimit. 
79

 Po aty, fl. 3-4. 

 Po aty, F. 506/BSHSH, V. 1946, D. 55, fl. 4. Raport i Bankёs sё Shtetit Shqiptar mbi 

kuotimin e monedhave. 

 Po aty. 

 Po aty, fl. 5. "Rubla nё asnjё vend tё botёs nuk kuotohet, mbasi Bashkimi Sovjetik 

vetё deri mё sot e ka konsiderue Rublёn si njё monedhё tё mbrendshme. Politika 

monetare e Bashkimit Sovjetik ka shumё ndryshime me politikёn monetare tё vendeve 

kapitaliste". 

 AQSH, F. 506/BSHSH, V. 1946, D. 76, fl. 1. Mbi tregun e arit dhe tё valutave tё 

huaja nё Shqipёri. 

vetёm pёr tё ndёrtuar socializmin sipas "mёsimeve" tё vyera tё Bashkimit 

Sovjetik.  

I paimagjinueshёm por i vёrtetё, ishte fakti se Jugosllavia nuk 

pёrdorte rublёn si mjet kёmbimi, por frangёn franceze pasi ishte njё 

monedhё e konvertueshme nё tregjet ndёrkombёtare.
84

 Jo vetёm atё, por 

Jugosllavia pёrdorte çdo monedhё tё fuqishme perёndimore qё kishte 

pasur traditё nё kurset ndёrkombёtare tё kёmbimit (sterlinёn angleze, 

frangёn belge, frangёn zvicerane) dhe kishte vendosur paritet tё kёmbimit 

tё arit me SHBA-nё 1 kg ar fino=56 000$.
85

 Duke pasur rublёn si kurs 

bazё kёmbimi, Shqipёria ishte nё prag tё fundosjes ekonomike. Guxoj tё 

bёj pyetjen: "pse vallё" kjo politikё kaq e gabuar ekonomike e qeverisё 

komuniste shqiptare, por pёrgjigjen e jep vetё studimi i bankёs duke 

deklaruar se, "nёse politika e importimeve do tё jetё e tillё, nё fund do tё 

rezultojё njё deficit i madh tё cilin ne nuk mund ta pёrballojmё dhe nga 

ndryshimet e kurseve tё dy monedhave mund tё rrezikohet humbje 

devize".
86

 Nёse politika ekonomike e qeverisё do tё ishte mbёshtetur te 

kёmbimi i monedhёs me monedhat perёndimore siç po bёnte Jugosllavia, 

vetё raporti e pranonte se monedha shqiptare do tё kishte njё kuotim me 

botёn e jashtme dhe do tё njiheshin edhe kurset e brendshme tё 

kёmbimit.
87

 Gjithashtu, Ministria e Ekonomisё do tё bёnte tё mundur qё 

tё gjitha importet pёr llogari tё shtetit tё pёrballoheshin nga monedha e 

brendshme lokale, duke e konsideruar atё me fuqi blerёse dhe 

rrjedhimisht importet shqiptare do tё kushtonin mё lirё.
88

 

Vetё studimi i bankёs e pranonte se vendosja e kursit tё kёmbimit 

nё bazё tё fuqisё blerёse ishte i disfavorshёm pёr Shqipёrinё dhe, mbi tё 

gjitha, nuk ishte i saktё.
89

 Kjo, pёr faktin se politika e njё vendi për sa i 

përket konsumit të brendshёm ndryshonte shumё nga ajo e njё vendi 

tjetёr dhe nё lidhje me kёtё çështje, studimi merrte si shembull frangёn 

zvicerane. Kёshtu, nё Zvicёr, jetesa ishte shumё e shtrenjtё krahasuar me 

vendet e tjera tё Europёs, por franga zvicerane gjithashtu ishte mё e fortё 

 Po aty, F. 506/BSHSH, V. 1946, D. 55, fl. 9.  

 Po aty, fl. 11.  

 Po aty, fl. 15. 
87

 Po aty. 

 Po aty, fl. 16. Pjesё nga studimi i bankёs: "Caktimi i kursit tё dy monedhave nё bazё 

tё fuqisё blerёse sipas mendimit tonё jo vetёm qё asht i disfavorshёm pёr ne, por nga 

ana tjetёr nuk asht i saktё".  

se monedhat e vendeve tё tjera.
90

 Kjo do tё thoshte se fuqia e brendshme 

e çdo shteti ishte relative dhe varej nga shumё faktorё, tё cilёt shpeshherё 

ishin artificialё dhe nuk tregonin fuqinё reale tё monedhёs.
91

 Sipas 

studimit, fuqia blerёse e vendit nuk mund tё merrej pёr bazё. 

Studimi i bankёs nuk mund ta fshihte faktin se pёrpara vitit 1939 

monedha shqiptare kishte njё fuqi blerёse tё jashtme shumё tё fortё, 

megjithëse fuqia blerёse e brendshme ishte shumё mё e vogёl krahasuar 

me atё tё dinarit jugosllav.
92

 Ishte e pamundur tё vendosje shenjёn e 

barazimit ndёrmjet njё popullsie 20 milionë banorёshe dhe njё popullsie 

1 milion banorёshe. Ishte thjesht keqllogaritje me dёshirё. Nga hulumtimi 

i kёtij studimi profesional, ekspertёt qё e kishin hartuar atё, kёshillonin 

qeverinё qё, nё bazё tё kursit tё kёmbimit frangё shqiptare dhe dinar 

jugosllav tё merrej dollari amerikan dhe kursi zyrtar i arit nё tё dyja 

vendet.
93

 Po ashtu, duhej tё merrej mirё parasysh edhe niveli i kostos sё 

jetesёs për tё dyja vendet, nga viti 1939 deri në vitin 1946.  

Pёr sa i pёrkiste kёmbimit ndёrmjet frangёs shqiptare me dollarin, 

monedha shqiptare ishte mё e avantazhuar ndaj dinarit jugosllav.
94

 Nga 

ky fakt rridhte se 100 dinarё jugosllavё ishin tё barabartё me 5.54 franga 

shqiptare.
95

 Po ashtu, krahasuar me kursin e kёmbimit me arin pёrsёri 

franga shqiptare ishte mё e avantazhuar.
96

 Nga ky raport rezultonte se 

100 dinarё ishin tё barabartё me 5.51 franga shqiptare.
97

 Kjo tregonte se 

Shqipёria nё marrёdhёniet tregtare me Jugosllavinё duhej tё merrte pёr 

bazё jo koston e jetesёs, por kursin e kёmbimit me arin dhe dollarin. 

Nёse do tё merrej pёr bazё kostoja e jetesёs, Shqipёria do tё duhej tё 

paguante shumё mё tepёr pasi niveli i jetesёs i Jugosllavisё ishte disa 

herё mё i shtrenjtё sesa nё Shqipёri, dhe nga viti 1939 deri nё vitin 1946 

kostoja e jetesёs nё atё vend ishte rritur 7.85 herё.
98

 

Dёmi qё po i shkaktonte vendit politika ekonomike e qeverisё ishte 

i madh. Do tё ishte e pamundur ta rindёrtoje Shqipёrinё në një kohë kur 

 Po aty, fl. 17.  
94

lidershipi komunist po dёmtonte dita-ditёs monedhёn e vendit. Njё detaj i 

rёndёsishёm qё na paraqitet duke hulumtuar kёtё dokument tё bankёs, 

ishte edhe fakti se qё nё fillim tё vitit 1939, franga shqiptare ishte e 

barabartё me njё frang ar me pёrmbajtje gram ar 0.290322.
99

 Ky lloj 

pariteti ishte bёrё i mundur pasi qarkullimi i monedhёs ishte i garantuar 

tё paktёn nga njё e treta nё ar ose nё deviza tё huaja lirisht tё 

shkёmbyeshme nё ar.
100

 Nё vitin 1939, qarkullimi arrinte nё 11 939 000 

franga ari dhe rezerva nё ar dhe devizat e huaja tё shkёmbyeshme nё ar 

ishin 7 573 000 franga ari.
101

 Nga kёto shifra rezultonte se pariteti frangё 

ari me frangё shqiptare ishte i siguruar.  

 

Varёsia totale ekonomike e Shqipёrisё ndaj Jugosllavisё nё 

gjysmёn e parё tё vitit 1947  

Viti 1947 u hap me njё incident tё pakёndshёm nё marrёdhёniet 

shqiptaro-jugosllave. Mё datё 19 janar 1947, bateritё ushtarake 

bregdetare shqiptare kishin hapur zjarr ndaj dy anijeve jugosllave 

"Srećko" dhe "Otac Petar" tё cilat po udhёtonin nga Greqia nё drejtim tё 

brigjeve jugosllave, çka ishte konfirmuar edhe nga agjencia detare 

jugosllave me seli nё Durrёs dhe pala shqiptare ishte justifikuar se anijet 

qё po udhёtonin nё ujёrat shqiptare nuk i kishin njohur.
102

 Pas njё note 

proteste nga legata jugosllave nё Tiranё dhe ndjesёs sё menjёhershme tё 

autoriteteve shqiptare, incidenti u konsiderua i mbyllur.
103

 Politika e 

jashtme e Shqipёrisё nё kёtё vit ishte e pёrqendruar mё sё shumti te 

marrёdhёniet me Jugosllavinё. Nё mars tё vitit 1947, do tё lëvroheshin 

nga Jugosllavia sipas marrёveshjes sё dhjetorit të vitit 1946 ndёrmjet dy 

1947, lajmёrojmё se ajo qё ndodhi ishte pёr shkak tё keqkuptimeve gjatё komunikimit 

dhe ekzekutimit tё urdhёrave precizё. Ministria ka marrё tё gjitha masat e nevojshme 

qё incidente tё tilla tё mos pёrsёriten mё. Duke ju komunikuar sa mё lart, Ministria e 

Punёve tё Jashtme shpreh keqardhjen mё tё thellё dhe pёrfiton nga ky rast pёr t'i 

rinovuar Legatёs tё Republikёs Federative Popullore Jugosllave sigurimet e 

konsideratёs sё saj tё lartё. Tiranё, 8 shkurt 1947".  

vendeve, fondet e para tё cilat do tё ndihmonin nё ndёrtimin e 

hekurudhёs Durrёs-Elbasan dhe nё fakt pёr ndёrtimin e saj do tё 

pёrdoreshin vetёm forca punёtore vullnetare nga Shqipёria.
104

 Tё qenët 

pranё njё katastrofe financiare dhe e izoluar krejtёsisht nё marrёdhёniet e 

saj me Perёndimin, e vetmja dritare ku Tirana zyrtare mund tё shikonte, 

ishte ajo jugosllave. Sipas raporteve tё pёrpiluara nga Banka e Shtetit 

Shqiptar, shpёrndarja e mallrave qё vinin nga Jugosllavia ishte prioritet 

pasi marrёveshja ekonomike e nёnshkruar ndёrmjet dy vendeve njё vit 

mё parё e detyronte Shqipёrinё t'iu qёndronte strikt pagesave dhe 

shlyerjeve financiare nё dobi tё Jugosllavisё.
105

 Pёr gjithё vitin 1947 janё 

tё shumta dokumentet qё kam hulumtuar dhe qё vёrtetojnё pagesa prej 

miliona dinarёsh të kryera nga Banka e Shtetit Shqiptar ndёrmarrjeve tё 

ndryshme nё Jugosllavi pёr mallrat e lёvruar.
106

 Vetё Banka Kombёtare e 

Jugosllavisё, sipas njё shkrese tё datёs 19 qershor 1947, i impononte 

Shqipёrisё se si do tё menaxhohej kredia e akorduar prej 2 miliardë 

dinarёsh nga ana saj dhe sa prej tyre do tё lёvroheshin fillimisht nё 

Shqipёri.
107

 Sipas vetё raporteve qё na vijnё nga Banka e Shtetit 

Shqiptar, kjo kredi e madhe pёr kohёn e dhёnё nga Jugosllavia mund tё 

pёrballohej mirё nga financat shqiptare pasi ishte ende nё fuqi franga 

shqiptare e cila, edhe pse pёrdorej nё njё vend me ekonomi tё dobёt, ishte 

pёrsёri njё monedhё e qёndrueshme.
108

 Nё fakt, lёvrimi i kredisё prej 2 

miliardë dinarёsh akorduar Shqipёrisё qё nё vitin 1946, duhej të lёvrohej 

brenda vitit 1947, por nga dokumentet e hulumtuara rezulton se deri nё 

fund tё shtatorit 1947 ishin lёvruar vetёm 520 000 000 dinarё nga 790 

000 000 nga plani i parashikuar.
109

 Megjithatё, deri nё fund tё vitit 1947 

(31 dhjetor), Jugosllavia dёrgoi gjithsej sipas dokumenteve shqiptare 1 

 Po aty, V. 1947, D. 121, fl. 21. Ҫёshtje tё ndryshme ekonomike midis dy vendeve 

(misri, materiale tё hekurudhёs etj.).  

AQSH, F. 506/BSHSH, V. 1947, D. 8, fl. 1. Mbi shpёrndarjen dhe pagesat ndaj 

mallrave qё vinin nga Jugosllavia, Tiranё, 13 maj 1947.  
106

 Po aty, fl. 5. "Pagesё 2 milion dinarё ndёrmarrjes "Hidro Granja" nё Beograd pёr 

llogari tё shoqёrisё shqiptaro-jugosllave tё elektrikut".  
107

 Po aty, fl. 10. "Nё pёrputhje me marrёveshjet e fundit tё nёnshkruara nё Beograd, kjo 

kredi do tё pёrdoret pёr dёrgimin nё Shqipёri tё mallrave tё ndryshёm me vlerё 

1.720.000.000 dinarё dhe shuma e mbetur prej 280.000.000 dinarёsh do tё pёrdoret 

pёr tё blerё tё tjera mallra nё Jugosllavi". 
108

 Po aty, fl. 12. Kursi i kёmbimit: 1 frangё shqiptare = 9 dinarё jugosllavё. 
109

 AMPJ, V. 1947, D. 123, fl. 1. Relacion mbi realizimin e kredisё prej 2 milionë 

dinarё.  

356 811 698,49 dinarё.
110

 Gjithashtu, pёr tё treguar se Shqipёria ishte 

totalisht e varur nga Jugosllavia, nё fillim tё vitit 1947 (16 janar) 

Kryeministri Hoxha urdhёroi zёvendёsdrejtorin e Bankёs sё Shtetit 

Shqiptar qё tё fillonte pa humbur kohё punёn pёr shtypjen e monedhёs sё 

re shqiptare nё marrёveshje me autoritetet kompetente jugosllave.
111

 

Edhe politikat e gabuara ekonomike tё qeverisё shqiptare kishin bёrё qё 

jo pak shqiptarё të cilët posedonin napolona ari t'i shisnin pranё degёve tё 

bankёs nё rrethe për tё mbajtur shpirtin gjallё. Nё kёtё vit [1947], njё 

monedhё [napolon] ari ishte e barabartё me 45 franga.
112

 

Ajo qё i interesonte mё shumё Shqipёrisё nё kёto momente ishte pa 

dyshim lёvrimi sa mё shpejt i 2 miliardë dinarёve kredi qё ishte firmosur 

qё nё korrik të vitit 1946. Nako Spiru i pranishёm nё kёtё mbledhje 

theksoi se kjo shumё ishte totalisht e pamjaftueshme pёr tё ngritur 

ekonominё shqiptare dhe mbi tё gjitha duheshin saktёsuar ratat e 

pagesave nё bisedimet me jugosllavёt.
113

 Jugosllavia i kёrkonte 

Shqipёrisё nё lidhje me akordin tregtar tё nёnshkruar pёr lёvrim mallrash 

nё masёn 600 milionë dinarё, gjё qё pёr momentin ishte e pamundur pёr 

Shqipёrinё.
114

 Shqipёria kishte nevojё urgjente qё mallrat qё do tё vinin 

nga Jugosllavia sipas kredisё sё nёnshkruar, do tё ndaheshin nё mallra 

konsumi dhe materiale tё destinuara pёr investime.
115

 Tё gjitha mallrat qё 

Shqipёria do tё blinte nga Jugosllavia do tё paguheshin nё dinarё sipas 

marrёveshjes sё nёnshkruar nё Beograd mё 22 qershor 1947 ndёrmjet 

Bankёs Kombёtare tё Jugosllavisё dhe Bankёs sё Shtetit Shqiptar.
116

 Ky 

element kishte njё avantazh tё madh pёr Jugosllavinё pasi Shqipёria i 

kishte bёrё njё dhuratё shumё tё çmuar, kishte hequr nga qarkullimi 

 Po aty, fl. 3.  
111

 Po aty, V. 1947, D. 140, fl. 1. Dokumente në lidhje me pёrfundimin e marrёveshjes 

mbi shtypjen e monedhёs sё re shqiptare.  
112

 AQSH, F. 506/BSHSH, V. 1947, D. 11, fl. 1. Blerje monedhash ari nga Banka 

shtetasve shqiptarё. 
113

 Po aty, F. 14/OU, V. 1947, D. 17, fl. 2. Mbledhje e Byrosё politike mё 29 maj 1947, 

mbi kёrkesёn jugosllave sipas dy telegrameve tё dёrguara nga N.D./Shef i 

Shtatmadhorisё tё armatёs jugosllave pёr tё sjellё dy skuadrilje aeroplanёsh dhe pёr tё 

instaluar dy grupe baterish antiajrore.  
114

 Po aty, fl. 3.  
115

 Po aty, F. 506/BSHSH, V. 1947, D. 12, fl. 1. Mbi kategorizimin e mallrave qё 

priteshin tё vinin nga Jugosllavia, si pasojё e marrёveshjes sё nёnshkruar.  
116

 Po aty, F. 506/BSHSH, V. 1947, D. 13, fl. 1. Marrёveshje pёr pagesat e mallrave 

ndёrmjet Bankёs Kombёtare tё Jugosllavisё dhe Bankёs sё Shtetit Shqiptar. 

frangёn dhe e kishte zёvendёsuar me monedhёn e re lek, e cila si pasojё e 

marrёveshjes sё nёntorit të vitit 1946 do tё ishte e barabartё me 

dinarin.
117

 Ndryshimi i monedhёs shqiptare nga frangё nё lek kishte sjellё 

edhe zhvlerёsimin e kёsaj tё fundit krahasuar me monedhat e tjera 

ndёrkombёtare sipas vetё Bankёs sё Shtetit Shqiptar.
118

 Ndryshimi i 

kartmonedhёs shqiptare dёmtonte gjithashtu nё masёn 50% depozitat 

shqiptare tё ish-Bankёs Kombёtare tё Shqipnis nё Zyrih tё Zvicrёs, sipas 

njoftimeve qё i kishte dёrguar Nako Spiru ministrit tё Financave 

Ramadan Ҫitaku gjatё vizitёs sё tij nё Zvicёr nёpёrmjet Beogradit.
119

  

Vetё Banka e Shtetit Shqiptar informonte se monedha e re lek, e 

cila do tё hynte nё veprim mё datё 11 korrik 1947 [nga data 11 deri 20 

korrik do tё kryhej zёvendёsimi i plotё i monedhёs sё vjetёr me 

monedhёn e re], do tё ishte mё e dobёt se franga shqiptare dhe kjo 

vёrtetohet nga vetё kursi i kёmbimit tё tyre: 1 frangё shqiptare=9 lekё.
120

 

E kam shumё tё vёshtirё tё vёrtetoj nёse ky dёm ndaj vendit erdhi si 

pasojё e injorancёs nё drejtimin e punёve tё shtetit nga ana e lidershipit 

komunist shqiptar, apo ishin tё detyruar ta bёnin njё gjё tё tillё. 

Ndryshimi i monedhёs sipas vetё raporteve tё bankёs, ishte shoqёruar nё 

qytete tё ndryshme edhe me rritje çmimesh nga 5 deri 10%, sidomos në 

sektorin privat pёr aq sa kishte mbetur.
121

 Pushteti komunist e justifikoi 

ndryshimin e monedhёs pёr tё barazuar monedhёn e re [lekun] me dinarin 

jugosllav, e cila sipas tyre ishte monedha mё e garantuar nё Ballkan.
122

 Po aty, fl. 2. "1 dinar=1 lek"; shih edhe fl. 4. "Dinarёt dhe lekёt efektivё, t'importuem 

nё Republikёn Federative Popullore tё Jugosllavisё e respektivisht nё Republikёn 

Popullore tё Shqipnisё, sipas paragrafit tё sipёrm, nuk mund tё shkёmbehen vetёm se 

me monedhёn e vendit, d.m.th., nё Republikёn Federative Popullore tё Jugosllavisё 

pranё Bankёs Kombёtare tё Republikёs Federative Popullore tё Jugosllavisё, nё degёt 

e saj e nё vende tё tjera tё autorizueme prej saj, dhe nё Republikёn Popullore tё 

Shqipnisё pranё Bankёs sё Shtetit Shqiptar, pranё degёve tё saj dhe nё vende tё tjera 

tё autorizueme prej saj".  
118

 Po aty, F. 506/BSHSH, V. 1947, D. 14, fl. 2. Konvertim monedhash argjendi 

ndёrmjet lekut dhe shteteve tё ndryshme. 
119

 Po aty, F. 506/BSHSH, V. 1947, D. 15, fl. 2-4. Mbi pamundёsinё e konvertimit tё 

lekut me monedhat e tjera pёr vitin 1947. 
120

 Po aty, F. 506/BSHSH, V. 1947, D. 24, fl. 1. Mbi emetimin e monedhёs sё re nё 

Republikёn Popullore tё Shqipёrisё, 7 korrik 1947. 
121

 Po aty, fl. 27.  
122

 Po aty, fl. 52. "Nga botimet nё gazetёn Bashkimi, nga konferencat e zhvillueme me 

kёtё rast, populli e kishte kuptue mjaft mirё se randёsia e zhdukjes sё frangut dhe 

krijimit tё lekut nё kёtё mes ishte ba pёr t'u barazue me dinarin, monedhёn ma tё 

Ndryshimi i monedhёs solli gjithashtu edhe humbje tё mёdha nё valutё tё 

huaj, aq shumё e domosdoshme pёr ekonominё shqiptare.
123

 Ndryshimi i 

monedhёs nga ana e Shqipёrisё ishte favori mё i madh qё iu bё 

Jugosllavisё nga qeveria komuniste shqiptare.  

 

...vijon nё numrin e ardhshёm /...to be continued 

garantueme nё Ballkan, dhe kёtё nё bazё tё konventёs tё lidhun me Aleaten tonё tё 

madhe Jugosllavinё e Marshallit Tito".  

 Po aty, F. 506/BSHSH, V. 1947, D. 25, fl. 4. Humbje nga vlerёsimi i llogarive 

debitore nё valutё tё huaj si pasojё e ndryshimit tё monedhёs. 

S u m m a r y 

 
A VIEW IN POLITICAL - ECONOMIC TERMS BETWEEN ALBANIA AND 

YUGOSLAVIA IN THE PERIOD 1945-1949  

(Part one, January 1945 - June 1947)  

 

It's a real challenge to write about Albanian-Yugoslav relations in the 

second half of the '40ies of the XX century. In this first part of this paper, I 

have tried to focus on the reasons why Albania chose Yugoslavia as the closest 

political and economic partner in the postwar period. Both countries were 

exercising the same structures of power and embraced the same political 

regime. Both communist countries took the power immediately after the 

respective liberation of their territories from the nazi occupation. Albania in 

these two and a half years, exercised a disastrous political and consequently 

policies which led to complete bankruptcy and total dependence on Yugoslav 

credits and loans. From the other side, the Yugoslav were much more flexible 

in their policies by trying to be as much as they could independent from 

Moscow's tutelage and having more or less a solid place in the future 

international relations. Due to Albania's disastrous economic policies, 

Yugoslavia succeeded to completely subdue the tiny neighbor country, in the 

beginning in economic terms. The most significant economic victory of 

Yugoslavia towards Albania was the currency parity when was clearly visible 

according the Albanian experts of the State Bank of Albania that Albanian 

currency the franc was much more stronger than the Yugoslav dinar. In these 

two and a half years of close relationship, Yugoslavia did what she wanted with 

Albania and through the credit of 2 billion dinars, paved the way to the 

complete political mastering of Albania in every sector. 




